
ধরি ছদ্মবেশ করিলা ভ্রমণ
আসিয়া পৃথিবী'পরি;

স্বার্থ-পরবশ আশা না আইসে
অমরাবতীতে থাকে;

দানব-রাজত্ব- সময়ে স্বর্গেতে
স্বর্গের দুয়ার রাখে,

সেই পাপে ইন্দ্র দিলা অভিশাপ
গতি হ'বে ধরাতলে,

মানব-নিবাসে হইবে থাকিতে
চির দিন ভূমণ্ডলে।

তদবধি দুঃখে ভ্রমে কুহকিনী
ঘুরিয়া পৃথিবীময়,

কহে যত বাণী সকলি নিষ্ফল,
সকলি অলীক হয়।

চিরকাল হেন ভ্রমে এ কাননে
ভুলায়ে মানব যত,

নাহিক বিরাম ভ্রমে দিন দিন
শঠতা করি সতত।

নিরখি তোমারে সুকুমার অতি
সরল নির্ম্মল মন,

পড়িল বিপাকে উহার সংহতি
এখানে করি গমন;

করিয়া গোপন রেখেছে তোমারে
এ কানন গৃঢ় স্থল।

আ(ই)স সঙ্গে মম আমি চেতাইব
দেখাইব সে সকল।”

ঋষির বচন শ্রবণে কৌতুকী
আশার উদ্দেশে চাই,

হেরি চারি দিক্ কোন দিকে তারে
নিরখিতে নাহি পাই!

